
اللہ تعالیٰ اس شخص کی طرف (رحمت کی نظر سے) نہیں
دیکھے گا جو کسی مرد یا کسی عورت کی دبر میں صحبت

(ہمبستری) کرے۔

عبداللہ بن عباس رضی الله عنہما کہتے ہیں کہ رسول اللہ صلى الله عليه وسلم نے فرمایا: ”اللہ تعالیٰ اس شخص کی طرف
(رحمت کی نظر سے) نہیں دیکھے گا جو کسی مرد یا کسی عورت کی دبر میں صحبت (ہمبستری) کرے“۔

[صحیح] [اسے امام ترمذی نے روایت کیا ہے۔ - اسے امام نسائی نے روایت کیا ہے۔]

اس حدیث میں عمل لواطت کے طور پر کسی مرد کے ساتھ بدفعلی کرنے والے کی حرمت کی دلیل ہے اور لواطت
کا عمل یہ ہے کہ مرد کے دبر (سرین) میں صحبت کی جائے، اسی طرح اس حرمت میں وہ شخص بھی داخل ہے
جو کسی عورت کے دبر میں صحبت کرے، چاہے وہ اس کی بیوی ہو یا کوئی دوسری عورت ہو، چنانچہ ان دونوں
کی سزا یہ ہوگی کہ اللہ تعالیٰ ان دونوں پر اپنی شفقت، رحمت اور نرمی کی نظر بھی نہ ڈالے گا۔ اس کی وجہ

یہ ہے کہ انھوں نے بہت بڑے گناہ کا ارتکاب کیا، نیز یہ کہ ان کی اس بدفعلی میں بڑے مفاسد پائے جاتے ہیں۔

